
				এই পাতাটির মুদ্রণ সংশোধন করা প্রয়োজন। 
هم ه لا }ة : تقع جIة ه ج
હે কলিকাতা
বন্ধু
কিছুকাল থেকে সাংসারিক নানা কাজে আমাকে কল
কাতায় বদ্ধ থাকতে হয়েচে । কিন্তু কলকাতায় আমার সুখ নেই । পুৰ্ব্বে এখানে যখন আস্তুম তোমাদের ওখানেই সৰ্ব্বপ্রথমে ছুটে যেতুম, এবারে সে-রকম আগ্রহের সঙ্গে কোনখানে যাবার নেই । আজ প্রভাতেই তোমার চিঠিখানি পেয়ে তোমার সঙ্গে আবার দেখা হল— তোমার সেই ছোট ঘরটি থেকে তোমার আলাপ গুঞ্জন যেমন আমি হৃদয়ে পূর্ণ করে নিয়ে আসতুম নিজেকে আজও সেই রকম পূর্ণ বোধ করচি । এক এক সময় সাংসারিক নানা ঝঞ্চাটে হৃদয় অত্যন্ত বিক্ষিপ্ত হয়ে থাকে, কাজ করবার শক্তি শতধা বিচ্ছিন্ন হয়ে যায়, তখন তোমার সঙ্গে আলাপ কবে এলে কৰ্ত্তব্যের গৌরব পুনৰ্ব্বার নিজের অস্তরের মধ্যে অনুভব কবতে পারি – সংসারের সমস্ত জটিল বাধা তুচ্ছ করবাব মত বল মনেব মধ্যে সঞ্চয় করি । তোমার চিঠিতে ও আজ অন্ততঃ ক্ষণকালের জন্য ও আমার
সংসারবন্ধন লঘু হল।
ত্রিপুরার মহারাজ এখন কলকাতায় । তোমার সফলতায় তিনি যে কি রকম আন্তরিক আনন্দ অনুভব করেন তা তোমাকে আর কি বলব! বাস্তবিক তিনি যে হৃদয়ের সঙ্গে

	        এই পাতাটি অন্য কোনো ভাষায় উপলব্ধ নয়।

